
Coşa şowa modayê
Raberî wan bikin ku hun girîng dibînin
Baxçevan, paqijvan an tamîrvanekî Hackney Homes heye ku li civata we derketiye pêş? Li sîteya we karmendek heye ku her tim devliken e û bi alîkarîyê şa dibe?

Ji bo xelatên me yên karmendan deng bidin ku sipasdarîya xwe raber bikin – Lehengên Hackney Homes. Ji ofîsa taxê ya herêma xwe formeke navdayinê (namzedî) bistînin an jî li ser Înternetê deng bidin: www.hackneyhomes.org.uk
Derfeta dawî ya çûyina Pêşana Rê ya Ewlehîya Sîteyê ya nêzîkî we
Dibe ku vê havînê gelek ji we berê çûbin pêşanên rê yên Ewlehîya Sîteyê. Heke hun neçûbin, hîn jî li seranserê Tebaxê pêk tên.

Niştecîhên ku tên kanin fikar an mijarên xwe yên li ser şêlên antîsosyal (ŞA) bi awayekî nehênî ji karmendekî Hackney Homes re rapor bikin û bibînin ku dê çawa pê mijûl bibin. Pêşana rê ji destpêka wê ya Hezîranê û vir de bûye serketineke mezin û bêtirî sîh û pênc rapor hatine sitendin ku Hackney Homes lêpirsîna wan dike.

Berê, niştecîhên Hackney Homes bi cîh nizanîbûn ku ŞA çawa rapor bikin. Lê belê, ewên ku hatine pêşanên rê digotin ku nuha ew ji xwe bawer in ku wê çawa rapor bikin – telefon bikin bo 020 8356 3310 an li ser înternetê li www.hackneyhomes.org.uk. Gelek niştecîhan her weha gotin ku ew hatine temînkirin ku ji bo mijûlbûna mijar an fikarê dê tiştek bê kirin.

Niştecîh Angieszka Zbierska ji Warburton Estate wisa digot: “Ez kêfxweş im ku kûçikê min Moocow hat mîkroçîpkirin. Sipas!”
Cllr Sophie Linden, Endamê Kabîneyê yê Hackney ji bo Civakên Ewletir û Domdarîyê hat pêşana rê ya li Warburton Estate û niştecîh dîtin.

Wê wisa digot: “Ev pêşanên rê ji bo niştecîhên herêmê derfeteke baş in ku li ser mijarên li sîteya xwe bi karmendên Hackney Homes re bipeyivin. Şaredarî, Polîs û Hackney Homes li xwe digirin ku ji bo mijûlbûna bi sûc û şêlên antîsosyal û çêtirkirina ewlehîya sîteyan pev re bixebitin.”

Hevparîyeke bi Weqifa Kûçikan a netewî re wisa encam da ku 50 kûçik bêpere bên mîkroçîpkirin. Wekî din, li ser xwedîtîya kûçikan a bi berpirsî, çawa kûçikan perwerde bikin û derzîkirinên erzan, xesandin, rakirina sipî û kurmikan agahî peyde dibe.

Pêşanên rê yên sîteyan ên mayî di van rojan de piştî se’et 15.00 an pêk tên:

10 Tebax St Johns Estate

12 Tebax Sherry Wharf Estate

17 Tebax Banister House Estate

9 Îlon Wrens Park Estate

21 Îlon Fellows Court Estate

Ji bo bêtir agahîya li ser van pêşanên rê, hun dikanin bi vir re têkilî çêkin: Hackney Homes, Tîma Ewlehîya Sîteyê li 020 8356 1911.

Nûçeyên Hackney Homes – Nûjenkirina lêkolîna ku me rast kiriye yan na
Pirs sipas ji bo wan niştecîhan ku dem veqetandin û ji me re nêrînên xwe yên li ser Nûçeyên Hackney Homes gotin. Em ê di hejmara Cotmeh/Mijdarê de şûnve agahîyê bidin we û şîroveyên we ji bo çêtirkirina naverok û kalîteya nûçenameyê bi kar bînin.

Pîrozbayî bo Alice Owusu ji Wilton Estate ku bi £100 fîş qezenc kir.

Lîstikên Hackney Homes kelecaneke sporê dide destpêkirin
Hackney Homes bi hevkarîya tîma Olîmpîk û Paralîmpîka 2012an di 24ê Tîrmehê de çêjeke bi heyecan a çalakîya sporê anî Haggerston Park.

Park bi lîstik, spor, muzîk, dans û gelek tiştên din tije bûbû. Bêtirî 500 niştecîhên ji hemû temenan hatin ku ji diskus, şotput, javelîn, çengkirina dirêj, hupa bi lez û sê gavê heta çalakîyên roja sporên kevneşopî, her tiştî biceribînin. Bezên hêk û kevçî û sê-lingê, bê guman ken bi lêvên gelek kesan de anî – bibîranîna wan rojên çûyî ji bo tevlêbûyîyan.

Balkêşîya rojê koma dansê ya Ebonessence a li Hackney bicîhbûyî bû. Bi performansa xwe ya rengîn û enerjîk qîrîn bi qerebalixê xistin û niştecîh dan tevger û danskirin. 

Colin Naylara ji Queensbridge Court wisa digot: “Çalakî pir baş bû – heta nuha ya baştirîn.”
Tevlêbûneke din a xweşdîtî Hackney Sparrows bû, xwepêşaneke hêja pêk anîn, li gel ciwanan kal û pîr jî tev li lîstika basketbola bi kursîya bi teker kirin.

Sporên 2012 coşê dide ciwanên li sîteyên Hackney Homes
Hackney Homes li gel Tîma 2012an a Şaredarîyê ev havîn ji bo xebata ku niştecîhên ciwan ên Fellows Court, Hawksley Court û Fawcett Estate tev li spora Olîmpîk bibin veqetandin. Bêtirî 50 niştecîhan  pêşniyar pejirandin ku ji atletîzm, bez, javelîn, fûtbolê heta şotput û hendbolê her tiştî biceribînin.

Guy Nicholson, Endamê Kabîneya Hackney ê Regenerasyon û Lîstikên Olîmpîk û Paralîmpîk ên 2012an wisa digot: “Ev dahn awakî hêja ne ku ciwanên li navçeyê bibînin ku Lîstikên Olîmpîk û Paralîmpîk çi ne û hinek sporên li Hackney pêkhatî çenekî biceribînin.

Rola Hackney wek xwedîyê Parka Olîmpîk a Londonê ew e ku niştecîhên ji hemû temen û jîrektîyan teşwîk bike ku tev lê bibin, hevalên nuh çêbikin, hinek kêf bikin û amade bibin ku di 2012an de li Hackney pêşwazîya dinyayê bikin.”

Nûçe bi kurtî 

Bernameya tamîrên civakî dê bi kêrî sîteyan were
Îsal li ser bernameya ‘184’ a tamîrên civakî yên salane plankirî hatiye lihevkirin. Bername armanc dike ku li sîteyan hawirdora civakî çêtir bike û desthilatîyê bide niştecîhan ku bi awayekî çalak ji gehîneka naskirina karan heta belêkirina serfkirina budçeyê tev li pêvajoya biryardayinê bibin.
Pereyê bernameya ‘184’ ji baca kirêdar tê, ku kirêdarên Hackney Homes her hefte bi kirêya xwe re 10 pens didin.

Meşên bi hev re nuha di navbera Nîsan û Hezirana 2010an de li 195 sîteyan hatin qedandin; niştecîh, birêvebirên sîteyan û tîma 184 a Hackney Homes karên ji bo îsal tesbît dikin û li ser li hev dikin. Heke hun dixwazin bibînin ku sîteya we yê îsal kar lê bibe yan na bi Komela xwe ya Kirêdar û Niştecîh re bipeyivin, an jî bi Ofîsa Taxê ya herêma xwe re têkilî çêbikin.
Cîhên hilanîna bîsîkletan li sîteyê bi xurtî hatin belêkirin
Cîhgirê Şaredarê Hackney, Karen Alcock çû sîteyekê da ku cîhê hilanîna bîsîkletan ê vê nêzîkê sazkirî bibîne. Bi niştecîheke herêmê, Sara Milburn re peyivî, wê wisa digot: “Cîhên hilanîna bîsîkletan zêdekirineke fantastîk a sîteyê ye; ew ewle ne û bikaranîna wan hêsan e.”

Alcock wisa got: “Hackney yek ji cîhên herî baş ên Londonê ye ku bîsîkletan bi kar tînin û em bi domdarî niştecîhên herêmê teşwîk dikin ku bîsîkletê bi kar bînin. Şaredarîya Hackney xebatê dike ku fon bi dest bixe ku karê sazkirina cîhên hilanîna bîsîkletan li sîteyên me bidomîne.”

Ji bo bêtir agahîyê li gel Ofîsa Taxê ya herêma xwe têkilî çêkin an jî ji bo bîsîklet ajotinê biçin www.hackney.gov.uk/movebybike
Alîkarîya baxçevanîyê ji bo niştecîhên kal û pîr
Gelek niştecîh baxçeyên xwe wek serbilindî û kêfa xwe dibînin. Lê belê, carinan kal û pîrtî kane nehêle ku meriv karên giran bike. Ji ber vê yekê, em alîkarîyê pêşniyarî niştecîhên ji 65 salî meztir dikin ku vê havînê baxçên wan bidin hev û lênêrîna wan bikin.

Baxçevanên me yê alîkarîya we bikin ku zexelîyan jêkin, devîyên zêde dirêj bûyî bidin hev û baxçe hevdayî bihêlin. Ji kerema xwe bizanibin ku ev tenê ji bo kirêdarên Hackney Homes e û şerd û mercên wê hene. Ji bo bêtir alîkarîyê û xwe qeydkirinê, ji kerema xwe li gel Cherie Joseph li 0208 356 1934 têkilî çêbikin an jî email bişînin bo
cherie.joseph@hackneyhomes.org.uk 
Xwedî-lease û Xwedîmilk 

We zanîbû ku li Hackney li dor 8.000 xwedî-lease hene?

Ev rûpel ji bo nûçe û agahîya ji bo xwedî-lease û xwedîmilkan e.

Bihayên xizmetê yên dawî bipên
Hesabên dawî yên bihayê xizmetan ji bo 2009/10an ê di Îlona 2010an de bên weşandin. Hun ê fatoreya xwe li gel broşurekê bistînin ku bihayan, em wan çawa dihesibînin û bijartekên dayinê yên ku ji bo we peyde dibin îzeh dikin.

Îsal derengê  sale dê kombûneke xebatê ya ji bo agahîya li ser bihayên xizmetê bê sazkirin, hay jê hebin.
Ev kombûn ê alîakrîya we bike ku hun bihayan fahm bikin û pirsên we yên li ser wan bersiv bikin.
Heke hun kanibin têkevin înernetê, hun kanin jihevanîna bihayên xwe û rapora hesêb daxînin. Ji bo xwe gîhandina vê xizmetê, ji kerema xwe telefon bikin bo 020 8356 2100 an 2099 an 2298 ku kitkitên şîfreyê bi dest bixin.
Ji bo karên mezin piştgirîya we dirin
Em fahm dikin ku hinek xwedî-lease ji bo dayina fatoreyên karên mezin bi fikar in. Lewra em hejmarek bijartek pêşniyar dikin ku li gora pêwîstîyên we bin.

Ji bo fatoreyên £10.000 an bêtir, hun dikanin heta bi pênc salan dayinê bikin. Di 2009an de, me ev proje da destpêkirin û heta nuha bêtirî 170 xwedî-lease’an ev awayê dayinê hilbijartiye.

Ji bo hemû bihayên bêtirî £300, hun kanin bi teqsîdên heta salekê bidin; Ji bo hemû bihayên bêtirî £1.000, hun kanin di nav du salan de bidin, û ji bo bihayên bêtirî £5.000

di nav sê salan de. 

Dibe ku mafê we yê ‘deynekî bihayê xizmetê’ hebe, ku bi rastî mortgage (îpoteke xanî) ye û kane di nav heta 25 salan de bê dayin. Di hin rewşan de, em ê qebûl bikin ku ‘biha’yek li xênî bê danîn, da ku heta ku xanî bê firotin hun ne mecbûr bin ku tiştekî bidin.

Ji bo agahîya kitkitên hemû bijartekên dayinên karên mezin, ji kerema xwe li gel Tîma karên Mezin têkilî çêbikin: 0208 365 2400.

Xwedî-lease pirsan dikin
Di 12ê Cotmehê de li Hackney Town Hall, xwedî-lease ê derfetê bibînin ku pirsan ji birêvebirên Hackney Homes bikin.

Hema wek Dema Pirskirinê (Question Time), xwedî-lease ê derfet hebin ku li ser hemû fikarên xwe yên derbarê milk an sîteya xwe pirsan yekser ji Tîma Birêvebir a Hackney Homes bikin. Nêzîkî çalakîyê em ê hemû kitkitan û awayê tevlêbûnê ji we re binivîsin.

TEV LÊ BIBIN 
Lîstikên 2012 nêzîk dibin, tenê du sal mane
Hackney yek ji pênc şaredarîyên malxoyên Lîstikên Olîmpîk û Paralîmpîk ên 2012an e. Tenê du sal maye, hun dikanin ji bo awayên tevlêbûnê, dilxwazî, bihîstina nûçe û çalakîyan û ku Lîstik ji bo we û Hackney tê çi wateyê li vê derê agahîyê bi dest bixin: www.hackney.gov.uk/2012-games
Berî ku hun nên bidin çivîkan û wekî din jîyana bejî, du caran bifikirin
Şaredarîya Hackney bi israr ji niştecîhan dixwaze ku ji bo xwarinê nên nedin çivîkan, ji ber ku ew dikane bibe sedema pirsgirêkên rêvîyan û bi rastî ji başîyê bêtir xerabîyê dike.

Nan her weha cirdon û heywanên din dikişîne. Dema ku çeng dikin birkan, nan kevzê çêdike, oksîjenê ji avê dikişîne ku zirarê dide jîyana bejî.

Heke hun dixwazin xwarinê bidin çivîkan li sîteya xwe û li derve cîh hebe, hema alava xwarina çivîkan a tije dendik li baxçê xwe bi cîh bikin û hinek av pêşkêş bikin.

Çandina rehekên xwezayî jî dê ji bo ku çivîk bixwin kêzikan bidin çêkirin. Heke hun hîn jî dixwazin xwarinê bidin ordek û çivîkên li parkê, alternatîvên bêtir bijûn ji dewsa ku nên bidin wan ev in: tirî nîv jêkirî, garisê şikandî, ceh, gilgil, dendikên çivîkan an jî zadên din û polikên qeşagirtî yên helandî.

Şaredarî nuha planeke çalakîyê ya bîyocudatîyê pêk tîne û derfet hene ku mirov tev lê bibin. Telefon bikin: 020 8356 3438, 

kate.mitchell@hackney.gov.uk; an jî biçin: www.hackney.gov.uk/biodiversity
60 Sanîye li gel…Andy Port

Tîma Taxên Ewletir
Wick Ward

Sazîya Agirkujîyê ya Londonê
Ji me re qala rola xwe ya Polîsê Navçeya Hackney Bikin?

Tîma min ji du karmendên polîs û sê karmendên polîs ên piştevanîya civakê (PCSO) pêk tê. Em dewrîye digerin, niştecîhan dibînin, li fikarên wan guhdarî dikin û pê mijûl dibin û lêpirsîna sûcên li herêmê dikin. Karekî têr-mijûl e, lê belê pir têrkir e.

Niştecîh kanin ji kuderê bêtir agahîyê bistînin?

Heke sûcek an mijareke şêlên antîsosyal ku we aciz dike hebe, yan heke tenê li ser ku çawa nebin mexdûrê sûc hinek agahî bixwazin, bê dudilî bi karmendekî Taxên Ewletir re bipeyivin.

Telefon bikin bo 0300 123 1212 ku li gel Îstasyona Polîsê Hackney têkilî çêkin, lê belê di rewşeke acil de 999 bizîvirînin.

Projeya nuh a kirêkirina bîsîkletan li Hackney dest pê kir
Projeya Kirêkirina Bîsîkletan a Barclays (CHS) ê derfeteke nuh a erzan a rêwîtîyê bide niştecîh û mêvanên Hackney. Li seranserî serbajêr 400 niqteyên lêhiştinê hene ku 14 ji wan li Hackney e. Seranserî salê rojê 24 se’etan peyde dibe, veqetandin ne pêwîst e.

Bihayên wan bi serê se’etê £1 dest pê dike. Ji bo bêtir agahîya li ser Kirêkirina Bîsîkletan a Barclays û ji bo qeydkirina eleqeya xwe ji bo projeyê, biçin: www.tfl.gov.uk/barclayscyclehire
Hun li kar digerin?

Nizanin ku kengî dest pê bikin?

Dîtina kar dikane dijwar be, bi taybetî di vê demê de.

Dibe ku hun dê/bavek bin û difikirin ku lênêrîna zarok û dayina mesrefan ê giran be û ne hêjayî acizîyê be? An jî ji ber nexweşî yan seqetîyê hun ji kar derketibin û nafikirin ku karmend ê ji bo pêwîstîyên we bi sempatî bin. Dibe ku we berê hikum xwaribe û bawer nakin ku kesek tucarî xebitandina we li pêş çav bigire.

Dem e ku hun dîsa bifikirin û li gel şêwirdarên Awayên Vegera kar ên Hackney Homes têkilî çêkin. Ew kanin bi şêwirdarî, perwerdeya kar û piştevanîyê alîkarîya we bikin ku hun karekî ku hun dixwazin bi dest bixin.

Wan alîkarîya Alexandrayê kir ku niştecîha Hackney û dayikeke bi tenê ya zarokekî ye. Wê pir dijwarî didît ku karekî ku lênêrîna zarok mêzîn bike, bibîne. Şêwirdarên Awayên Vegera kar ên Hackney Homes piştevanîya wê kir, ji bo jîrektîyên wê yên hevpeyvînê û ku çawa li kar bigere. Ev bi kêr hat û Alexandra nuha wek asîstana ofîsekê karekî dike û dema ku li kar be, alîkarîya lênêrîna lawikê xwe distîne.

Şêwirdarên Awayên Vegera kar ên Hackney Homes li her Ofîseke Taxê hene ku alîkarîya we bikin. Heke hun dixwazin yekî ji wan bibînin, ji kerema xwe telefon bikin bo hejmareke jêrîn an biçin Ofîsa Taxê ya herêma xwe (agahîya bi kitkit li paş rûpel e).
Tarîfe
Mango Smoothie

Malzeme:

1 mangoya mezin wek zaran hûr bikin û têxin sarkerê
1 mûz
1/2 fîncan mast
1 fîncan ava porteqalan
6 kûpên qeşayê
Talîmat:

Ava porteqalan, mast û mûzê li nav hev xin.

Dûre kûpên qeşayê û mango jî tev lê bikin û di blenderê de heta ku mango di nav de wenda bibe bigerînin. Û vexwin an jî heke hun dixwazin, wê sartir bikin.

Meşên Sîteyê û Civînên KKN ên bê 
Di vê hejmarê de, hun ê belavokeke li gel kitkitên Meşên Sîteyê û civênên Komelên Kirêdar û Niştecîh bibînin. Ji bo bêtir agahîyê li gel tîma Tevlêbûna Niştecîh têkilî çêkin: 020 8356 7845.
Guhdarîkirina kirêdarên nuh approved

Her sal bi sedan niştecîh dibin kirêdarên Hackney Homes. Em dixwazin tecrubeyên van kirêdaran fahm bikin, da ku em kanibin xizmeta ku em pêşkêş dikin çêtir bikin. Me bi bîst û pênc kirêdarên nuh re hevdîtin saz kir ku li ser barkirina mala wan a nuh, jîyana li xanîyên Hackney Homes û piştevanîya ku Hackney Homes ji wan re pêşkêş dike gotûbêjan bikin.

Di hevdîtinan de, kirêdarên nuh tecrubeya xwe ya di lîsta payinê de mayin, dozkirina milkan, qeyd kirin û barkirinê gotûbêj kirin. Şîroveyên wan ê yekser ji Tîma Birêvebir a Hackney Homes re bên ragihandin û wek bersîv, çêtirkirinên xizmetan ê bên pêşdexistin.

Heke hun dixwazin tev lê bibin, hun dikanin li gel Tîma Tevlêbûna Niştecîh têkilî çêkin: 020 8356 7845.

MIROV 

Bêpere alavên ewlehîya zarokan yên malê 
Heke hun dê/bav an nêrevanekî zarokên bin 5 salî bin û alîkarîya sosyalê werdigirin, dibe ku hun kanibin ji bo parastina zarokê xwe li malê alavên ewlehîyê BÊPERE bistînin. Li gora pêwîstîyên we, hun dikanin dergehên ewlehîyê, sînorkirinên paceyan, serşokên neşemitok an paspasên serşokê, caxa êgir ji bo agirdanka we, balîfên qozîyan, kilîtên dolaban û lêgerên perdên bi şirît bistînin. Ji bo bêtir agahîyê telefon bikin bo 020 7254 9939, an jî li gel serdanvana xwe ya tendurustîyê yan navenda zarok li Hackney têkilî çêbikin.

Lockner Estate pîroz dike 
Firavîna Mezin
Niştecîhên Lockner Estate li Hackney di 18ê Tîrmehê de hatin cem hev ku Firavîna Mezin a Netewî pîroz bikin. Bi armanca teşwîkkirina gîyana civakî, wê rojê malbat û cîran li sîteyê anîn ba hev.

Çalakîyên cîhêreng ên wek çandina dar û beran, rû boyaxkirin û tamîra bîsîkletan pêk hatin. Parkour Generationsa naskirî kombûnên xebatê yên bêpere jî ji bo niştecîhên neh salî û mezintir saz kirin ku hunera tevgerê ya ku pirê caran wek beza serbest tê naskirin hîn bibin.

Danny Turtonê niştecîhekî Lockner Estate wisa digot: “Çalakî bi rastî jî kêfxweşîyek bû, min mirovên herêmê yên li sîteyê nas kirin. Dahnên beza serbest hêja bûn. Mamoste hêja bû û dîtina sîteyên bi çavê wî tiştekî balkêş bû.”

Lêkolîna Hawirdora Sîteyê – we çi got
Pir sipas ji bo niştecîhên ku îsal tev li lêkolîneke hawirdora sîteyê bûn û li ser xizmetên ku em pêşkêş dikin şûnve agahî dan me. Ji 489 niştecîhên ku bersiv dan %63 ji paqijîya sîteyan an pir xweş bûn an jî maqûl didîtin. Herêmên taybetî yên ku em li ser xebatê bikin di lêkolînê de hatin rojevê, wek demnameyên paqijî û lênêrîna zemîn li kuderê peyde bibin û zêdekirina astên jêxweşbûnê. Em vê şûnve agahîdayinê bi nirx dibînin û dê ji bo çêtirkirina xizmetên xwe wê bi kar bînin û li cîhên ku em kanin guhertinan pêk bînin.

Seroka Nuh a Beşa Xizmetên Kirêdarî û Lease’an
Neehara Wijeyesekera piştî pêvajoyeke dûdirêj a karmendgirtinê wek Seroka Nuh a Beşa Xizmetên Kirêdarî û Lease’an hat tayînkirin.

Neehara bîst salan di nav karûbarên xanî de mayî, bêtirî heyşt salan li 
Hackney xebitîye û di rêzeyek fonksîyonên xanî de xwedî tecrube ye ku di nav de birêvebirîya lease’an û tevlêbûna niştecîh jî heye.

Kelecana Şowa Modayê, Keçên Gerokên Îrlandî alavên xwe rapêş dikin
Çanda rengîn û musrîf a civaka Gerokên Hackney di Hezîranê de ji bo Şowa Modayê ya ‘Keçên Îrlandî’ daketin Mare Street. Li dor panzdeh keçên ciwan ên Gerok gişt ji Hackney hatin podyûma çêkirî ya li Pirtûkxaneya Hackney ku kincên xwe yên bi zêr û zîv, biriqok û qûmaşên floresan rapêş bikin.

Fînalîsta pêşbirka ‘Gerok Xwedî Jîrektî ne’ ya Netewî, sitranbêja Hackney, Chloe McDonagh, 13 bi sitrana xwe ya ‘Something Inside so Strong’ kelecana temaşevanan bilind kir.

Şowa modayê ji alîyê Hackney Homes ve bi hevkarîya Muzeya Hackney, Pirtûkxaneyên Hackney, Xizmeta Perwerdeya Gerokan û Yekîneka Qereçî û Gerokan a Londonê ve hat sazkirin ku ‘Meha Qereçî Roman Gerokan’ pîroz bikin.

Ji bo agahîya li ser Xizmeta Guhêzbar a Piştevanîya Gerokan a Hackney Homes, ji kerema xwe têkilî çêkin li gel 020 8356 2894.

Fînalîsta ‘Gerok Xwedî Jîrektî ne’, Chloe McDonagha 13 Salî 

“Min nikanîbû bawer bikira, dema ku min Xelata Gerok Xwedî Jîrektî ne ya Londonê qezenc kir. Tevlêbûna fînala netewî kelecaneke mezin bû, tiştekî hêja bû ku ez tev li ewqas Gerokên xwedî jîrektî bûm, sala bê ez ê dîsa biceribînim, ji ber ku kêfxweşîyeke zêde bû.”
Havîna çalakîyên ciwanan li Hackney

Pêwîst nake ku meriv lê bialiqe ku vê havînê çi bike. Gelek çalakîyên bi piranî bêpere ji bo ciwanan peyde dibin, huner û çand, projeyên lîstinê û herêmên lîstinê, navendên demxweşî, sporê, park û gerên derve di nav de ne. Her weha Bernameya Havînî li navendên ciwanan heye, ku 13-19 salî kanin kêfê bikin, mirovên nuh bibînin û tiştekî nuh jî hîn bibin.

Ji bo kitkitên çalakîyên ciwanan ên vê havînê li Hackney, biçin www.younghackney.org; an jî kopîyeke rêberê ku li navendên ciwanan ên Hackney, navendên demxweşîyê, pirtûkxane û Navenda Xizmetê ya Hackney, 1 Hillman Street, E8 1DY peyde dibin hilgirin.

LI TAXAN
Vê havînê deqîqeyekê li ser germkirina navendî bifikirin
Her sal, Hackney Homes ji niştecîhan li ser germkirina navendî bi hezaran telefon distîne. Ev telefon hema piştî havînê zêde dibin, dema ku hewa êdî sar dibe. Ji ber ku dema ku germkirin havînî nayê bikaranîn, dibe ku sûpapên (valv) pompê lê asê bibin. Lewra em niştecîhan temî dikin ku germkirina xwe mehê pênc deqîqan bi dereca herî bilind vekin, da ku pompe û sûpap asê nebin û heke pirsgirêkek hebe, kanibe berî dema hewa sar bê çareserkirin.

Tîma Agirkujîyê ya Londonê dibêje ku dive herêmên civakî ji bo hiştina tiştan neyên bikaranîn
Karmendên Hackney Homes her roj li sîteyan in û vê nêzîkê lê hay bûne ku bêtir tişt li herêmên hevpar ên blokan tên hiştin. Ji sofayên kevn heta mitêlan her tişt ji alîyê niştecîhan ve li ser dirêncekan tên hiştin.

Em zanin ku ew ji alîyê hejmarek piçûk a niştecîhan ve tên hiştin û ji bo ku em vê çareser bikin me alîkarîya we divê. Ev tişt ne tenê xweş xuya nakin, ew her weha li gora Tîma Agirkujîyê ya Londonê ji bo êgir jî xeterek in.

Graham Howgate, fermandarê navçeyê yê tîma Agirkujîyê ya Londonê wisa digot:

“Herêmên hevpar ên blokeke xanîyan ligora ku avêtî û tiştên kesanî lê nemînin hatine dîzaynkirin, da ku rîska destpêkirina agirekî kêm bibe û agirê li xanîyekî derbasî herêmên hevpar nebe. Agirên blokên xanîyên di normalê de di nav xanîyekî de dimînin, lê belê di hin rewşan de, potansîyel heye ku agir derbasî rêgehên revê bibe. Paqijhiştina van herêman her wisa ji bo reva niştecîhan jî dibe alîkar û dihêle ku agirkuj têkevin avahîyê ku êgir vemirînin.
Ji ber vê yekê, em israr dikin ku niştecîhên Hackney Homes tiştên xwe yên kesanî yan jî yên bikarnehatî ku dikanin rêgehan û rêyên revê bixetimînin li blokê nehêlin.”

Heke tiştên we yên avêtinê hebin, li gel Xizmeta Avêtina Tiştên Gir a Şaredarîya Hackney li 020 8356 6688 têkilî çêkin, da ku ew bêpere bên rakirin. Şaredarî yê di her carekê de heta bi pênc tiştan rake û her sal ji bo her malekê heta çar caran tiştan rake.

Heke li ser tiştên avêtî li herêmên we yên hevpar fikarên we hebin, ji kerema xwe li gel Navenda Têkilîyê ya Hackney Homes li 020 8356 3691 têkilî çêkin. Hun her wisa kanin nehênî agahîyê bidin, heke hun zanibin ku kî davêje.
Alîkarîya mijarên diravîn (pere)
Di 11ê Tebaxê de li Navenda Xizmetê ya Hackney li gel şêwirdarekî Rêberîya Diravîn ê li cîh şêwira kêrhatî bikin. Hun ê ji budçe û deynkirinê heta teserûf û mortgage li ser her tiştî agahîya bê alî bistînin ku ji bo herî baş bikaranîna pereyê we ji we re bibe alîkar. Ji bo veqetandinê, telefon bikin bo Xizmetên Mişterî yên Şaredarîya Hackney : 0208 356 3399.
Raporkirina tamîran ji bo Hackney Homes

Dibe ku bê bîra we ku di hejmara dawî ya Nûçeyên Hackney Homes de, me qal kiribû ku em sîstemên komputera xwe yên raporkirina tamîran nûjen dikin. Em ji bo sebira we ya domdar di vê dewrê de sipas dikin û em dipên ku di hemjarên bê yên Nûçeyên Hackney Homes de li ser van çêtirkirinan bêtir agahî bidin we.

Borîyên xetimî? Hun dikanin çi bikin?

We zanîbû ku borîyên xetimî her sal ji Hackney Homes re mesrefekî mezin ê tamîrê derdixin? Pisporê Hackney Homes, Mel Cameron hinek agahîyên kêrhatî hene ku bi we re parve bike:

• Li metbaxê dohn, rûn an rûnê avî nexin destşokê (lewabo). Niştecîh tên temîkirin ku xwarina mayî têxin bermîlekî xwarina avêtî yan mevsikekê (moxilk) deynin ser qula avê.
• Di serşokê de, bila tiştek nekeve tûwalet û kuvetê .
• Hinek sedemên belav ên xetimînan, sabûn, por, pembo, toqên por, têlên diranan, cilêt, devgirên tubên macûna diranan û berhemên hîjyenîk in.

Xetimînên hêsan dikanin bi pompe yan augerên borîyan ku li dikanên DIY peyde dibin bên vekirin. Heke hun nikanibin xetimînê vekin, telefon bikin bo Navenda Têkilîyê ya Tamîran li 020 8356 3691 an jî li ser xetê rapor bikin www.hackneyhomes.org.uk
Rêbereke pisporî ya... xumamê
Pisporê me Mike Jenner, rave dike ku çi dibe sedema xumamê û ji bo pêşîlêgirtinê hun kanin çi bikin. Maleke averaj rojê li dor 12 lître keldûmana avê pêk tîne, bi bêhndanê, şuştin û pijandina xwarinê.

Heke rewa nikanibe ji xênî derkeve û pê re dereca hewayê kêm bibe (ku bi şev xwezayî wisa dibe), divê hewa hinek ji rewaya xwe bide, ev li ser rûyên tiştan ên li malê wek ava sift xuya dibe.

Va ye hinek agahîya kêrhatî ku kane cudatîyeke mezin pêk bîne:

• Piştî/dema serşuştinê/av li xwe kirinê, paceyekê vekin û derî bigirin, da ku rewa biçe derve.
• Li cîhê ku mumkin e, kincan li derve yan li dereke hênik a xanîyê xwe zuha bikin, ji ber ku wê gavê di demekê de dê kêmtir rewa di nav hewayê de bê girtin.
• Heke kincan li malê zuha dikin, paceyekê vekin da ku ode hewadar bibe.
• Li herêmên ku pir rewa çêdibe (metbax, serşok), baweşînkên ekstraktor bi kar bînin.
• Herêmên ku xumam lê çêdibe, bi rêzdarî bimalin (paç bikin), da ku kevz çênebe.

Heke hun his dikin ku li mala we xumam pirsgirêkek e, telefon bikin bo Navenda Têkilîyê ya Xanî li 020 8356 3691, li ser înternetê rapor bikin www.hackneyhomes.org.uk an jî li gel ofîsa taxê ya herêma xwe têkilî çêkin.

Em ê surveyorekî bişînin ku mijarê binirxîne û li awayên çareserîya wê bigere.

Raporkirina Tamîran ji bo Hackney Homes

Dibe ku bê bîra we ku di hejmara dawî ya Nûçeyên Hackney Homes de, me qal kiribû ku em sîstemên komputera xwe yên raporkirina tamîran nûjen dikin. Em ji bo sebira we ya domdar di vê dewrê de sipas dikin û em dipên ku di hemjarên bê yên Nûçeyên Hackney Homes de li ser van çêtirkirinan bêtir agahî bidin we.
We zanîbû ku borîyên xetimî her sal ji Hackney Homes re mesrefekî mezin ê tamîrê derdixin? Pisporê Hackney Homes, Mel Cameron hinek agahîyên kêrhatî hene ku bi we re parve bike:
• Li metbaxê dohn, rûn an runê avî nexin destşokê (lewabo). Niştecîh tên temîkirin ku xwarina mayî têxin bermîlekî xwarina avêtî yan mevsikekê (moxilk) deynin ser qula avê.

• Di serşokê de, bila tiştek nekeve tûwalet û kuvetê .

• Hinek sedemên belav ên xetimînan, sabûn, por, pembo, toqên por, têlên diranan, cilêt, devgirên tubên macûna diranan û berhemên hîjyenîk in.

Xetimînên hêsan dikanin bi pompe yan augerên borîyan ku li dikanên DIY peyde dibin bên vekirin. Heke hun nikanibin xetimînê vekin, telefon bikin bo Navenda Têkilîyê ya Tamîran li 020 8356 3691 an jî li ser xetê rapor bikin www.hackneyhomes.org.uk.
Di Her Hejmareke Nûçeyên Hackney Homes de, em ê li ser mijarên cîhêreng ku bandorê li we û mala we dikin, pirsan ji pisporên xwe bikin. Di vê hejmarê de, em bi gazineke belav a niştecîhan, bi rewa û xumamê mijûl bûn.

Pisporê me Mike Jenner, rave dike ku çi dibe sedema xumamê û ji bo pêşîlêgirtinê hun kanin çi bikin. Maleke averaj rojê li dor 12 lître keldûmana avê pêk tîne, bi bêhndanê, şuştin û pijandina xwarinê.

Heke rewa nikanibe ji xênî derkeve û pê re dereca hewayê kêm bibe (ku bi şev xwezayî wisa dibe), divê hewa hinek ji rewaya xwe bide, ev li ser rûyên tiştan ên li malê wek ava sift xuya dibe.

Va ye hinek agahîya kêrhatî ku kane cudatîyeke mezin pêk bîne:

• Piştî/dema serşuştinê/av li xwe kirinê, paceyekê vekin û derî bigirin, da ku rewa biçe derve.

• Li cîhê ku mumkin e, kincan li derve yan li dereke hênik a xanîyê xwe zuha bikin, ji ber ku wê gavê di demekê de dê kêmtir rewa di nav hewayê de bê girtin.

• Heke kincan li malê zuha dikin, paceyekê vekin da ku ode hewadar bibe.

• Li herêmên ku pir rewa çêdibe (metbax, serşok), baweşînkên ekstraktor bi kar bînin.

• Herêmên ku xumam lê çêdibe, bi rêzdarî bimalin (paç bikin), da ku kevz çênebe.

Heke hun his dikin ku li mala we xumam pirsgirêkek e, telefon bikin bo Navenda Têkilîyê ya Xanî li 020 8356 3691, li ser înternetê rapor bikin www.hackneyhomes.org.uk an jî li gel ofîsa taxê ya herêma xwe têkilî çêkin.

Em ê surveyorekî bişînin ku mijarê binirxîne û li awayên çareserîya wê bigere.
Derfeta dawî ku kirêya çar heftan qezenc bikin
Heke hun kirêdar bin û bi Dîrekt Debît nadin, hun kanin heta 31ê Tebaxê xwe ji bo wê bidin qeydkirin ku derfeta qezenckirina kirêya çar heftan çêbibe. Ji bo ku kirêdar tev lê bibin, divê deynê hesabê wan ê kirê tunebe û ewên ku berê xwe qeyd kirine dê otomatîk tev lê bibin.

Dîrekt Debît sazkirina wê hêsan e û bikaranîna wê rehetî ye – êdî nakevin rêzê yan çek nanivîsin. Û kirêdar kanin di nav mehê de ji sê tarîxan yekê ji bo dayinê hilbijêrin. Ji bo qeydkirina dîrekt debît, biçin www.hackneyhomes.org.uk , telefon bikin bo 020 8356 2162 an jî biçin Ofîsa Taxê ya herêma xwe.
